
TOQQAGASSAQ 1
• Suliassaq 1: Ilanngutassiaq ”Timigittuaannarit” atuaruk.
 

TIMIGITTUAANNARIT

Feeriartillutit nerivallaar-
lutillu imerpallaarsimaguit, 
sukkasuumillu sanigorsapal-
lannialersaarlutit, siunissaq 
ungasinnerusoq eqqar-
saatigalugu isumassarsiat-
sialaaneruvoq siunnersuutit 
ataani allaqqasut qulit malik-
kukkit.

Nerisatit aqukkit
Kaageeqqamik ataasinnguar-
toraluaruit puallaatiginavi-
anngilat. Piffissami sivisuumi 
arrortittakkanit annikinneru-
sumik nerisarit.

Kusanarniarnerinnarsuaq puigoruk
Alloriarnerit marluk kinguariarnerlu ataaseq siuariarneruvoq. Ajunngitsumik ingerlanissat anguniartuaannaruk.

Suulluunniit tikilluaqqusaapput
Nerisinnaanngisatit tamaasa puigukkit, ulluinnarnilu peqqinnartut iffiukkat taartut akullit nerisartagassatit sungiu-
sakkit. Annikitsumillu qaqutigut nerisartagassatit mamarsaatigisakkit!

Suut tamarmik ajunngillat
Peqqinnanngitsutorusuttarneq sorpassuarnik tunngaveqarpoq. Soorlu sukkulaaq pilluataarnermik eqqissisimaner-
millu. Peqqinnanngitsutunngikkaluarlutit qanoq iliorlutit pilluataartissinnaanerlutit sungiusaruk.

Illigunnitit akuerikkit
Perlilerujussuarneq nalinginnaavoq. Orsulinnik sukkulinnillu nerinaveersaarlutit sungiusarit.

Oqaatsit nutaat atukkit
Oqaatsit makku puigukkit: ”sanigorserneq”, ”kaloriaqarpallaarput”, ”inerteqqutaapput” ”pualavallaarneq”, ukulu oqaati-
gisalikkit: ”inooriaaseq”, ”nerisassat”, ”nerisartakkat”, ”qinigassat”, kiisalu ”periarfissat”.

Naammagittarit
Sanigupiloorneq aqqutissaalluartuaannanngilaq. Siunissamut ungasinnerusumut eqqarsarit. Aasarpassuit misigisas-
satit naluuseeraannaaffigisassatit qilanaarutigikkit.

Imminut eqqartuuteqinak
Nakkaannartooruit akueriuk, allamillu anguniagassamik misiliillutit.

Alapernaasertarit
Allanik periutsinik ileqquliussassanillu misileraasarit periarfissanillu allanik alapernaasertarit, ilinnullu pitsaanerpaat 
ujartortuaannarlugit.

Taamaaliortuaannarit
Inerteqqutit sanigorsipiloornerillu attakkuminaattarput. Periutsinik nutaanik illit iluarisannik iliuuseqarniaannarit.

Aallerfik: Liv, august 2011  

TOQQAGASSAQ 1 
• Suliassaq 2: Ilanngutassiamit ”Timigittuaannarit”-mit apeqqutit akikkit.

1. Ilanngutassiami ”Timigittuaannarit”-mi suna sammineqarpa?

  

  

  

  

  

2. Piffissami sivisuumi arrortittakkat suusinnaappat?

  

  

  

  

  

3. ”Alloriarnerit marluk kinguariarnerlu ataaseq” qanoq paasisassaava?

4. Peqqinnanngitsutorusuttarneq sunik peqquteqarsinnaava?

  

  

  

  

  

5. Ilinnut pitsaanerpaaq anguniarlugu qanoq iliorsinnaavit?

TOQQAGASSAQ 1
• Suliassaq 3: Pilersaarusiorneq

Peqqinnanngitsutunngikkaluarlutit qanoq ilinnut pilluataartissinnaavit?

  

  

  

  

  

  

  

  

  

  

  

 

TOQQAGASSAQ 1 
• Suliassaq 4.1: Isummersorneq 

Peqqinnerulluni inuussagaanni nerisassat sianiginerisa saniatigut qanoq inuusariaqarpa?

TOQQAGASSAQ 1
• Suliassaq 4.2: Isummersorneq.

Peqqinnarnerusumik inooriaaseqarneq inuiaqatigiinnut qanoq  kinguneqarsinnaanersoq isummersorfigiuk.

TOQQAGASSAQ 2
• Allaatigisaq atuaruk.

UKIUP ATAATSIP INGERLANERANI 17 KIILUNIK OQILISOQ

Britta Johansenip tungusunnitsunik nerisassanillu assigiinngitsorpassu-
arnik mamarisaqarnerata oqimaallisippaa. Taavali nereriaatsini allanngor-
tippaa timigissartalerlunilu. Tunuaannarumanani inooriaatsimik allanngor-
titsinera iluaqutaalluinnarpoq.

Nerisassanik mamarisaqarluarluni oqimaappallaarnermit arnatut timersor-
tartutut peqqinnarnerusumillu nerisaqalersutut inuulerpoq.
Tassa Britta Johansenip Nuummeersup allanngornerminut isertugaataa. 
Ukiup ataatsip ingerlanerani inooriaatsiminik allanngortitsinermigut 17 
kiilut missaannik oqilivoq.
Kingumut qiviassaguni qanoq inissisimanikuunerminik tulluusimaarpal-
laanngilaq. Anaanarpassuit allat assigalugit sisamassaanik meerartaareer-
luni oqimaallisimavoq, nerisassanillu mamarisaqartuaannarsimalluni.
– Mamarisakka tamaasa nerisarpakka, kaffisoriaraangamalu kingunissai eqqarsaatiginngiivillugit kaagit nerisassallu 
amerlasuut nerisarsimallugit, Britta Johansen oqaluttuarpoq.
2014-i naalersoq Kommuneqarfik Sermersuumi sulisunik ikilisaammata eqqorneqarpoq. Piffissallu sivikitsup inger-
lanerani kiilualunnik oqimaalleqqippoq.
– Nerillattaaginnaavippunga biilertuaannarlungalu. Juullikkunni assilisittoqaleraangat assiliseqataarusunneq ajorlunga 
eqqaamavara. Imminut naammaginanga eqqaamavara. Tarrarsuutikkut imminut isiginissara aamma nuannarinngilara. 
Allerora marloqiusaavoq assaqqukkalu angillutik. Qaarsillavinnissama tungaanut nerisarpunga naggataatigullu iluaal-
liulertarlunga, taama Britta Johansen oqaluttuarpoq.

Eqqarsartaatsikkut unammillernartoq
Ukiup naalernerani misigisaminik kingumut eqqarsaateqartarnerminik ileqqoqarpoq, inooriaatsiminillu allanngortit-
siniarluni iliuuseqartariaqarluni misigisimavoq. 
– Imminut oqarfigivunga inooriaatsinnik allanngortitsissaguma uanga nammineerlunga iliuuseqartariaqarlunga. Timer-
sortalerpunga nereriaaseralu allanngortillugu. Naatsiiat, pastat, qaqorteqqasut iffiat-qaqortullu qaamasut nerisas-
sallu qerattarsaatitallit nerisarunnaarpakka. Pinerit tamaasa aalajangiussakka uannut ajunngitsuunersut eqqarsaati-
gilluaqqaartarpakka, Britta Johansen oqaluttuarpoq.
Nerisaminik allanngortitsinermi timersortalernermilu kingorna kiilunik marlunnik oqilivoq. Sulili naammaginninngilaq.
– Siorna februaarip missaani angorusutannik angujuminaassinnaasumik anguniaqarusullunga aalajangerpunga. 2015-
imi Nuummi halv maratornertoqarnissaanut peqataaniarlunga timersortalerpunga. Anguniagaq inornarpoq pissutigalu-
gu siornatigut timersortarnikuunnginnama, Ilulissani inunngorfinni arsartarnikuunera eqqaassanngikkaanni. Timigis-
sartarfimmi arpattartumik naapitsivunga, sapiillisaarlungalu halv maratonimut sungiusarsinnaaneraanga aperaara. 
Maratonertartuuvoq, taamaasillungalu Svend Rosing Olsen arpaqataanissannut sungiusaasortaaraara, Britta Johansen 
oqarpoq.
Arpattartunut tunngasunik siornatigut suliaqartarsimavoq. Ukiorpassuarni aaqqissuussanut soorlu Tour de Nuummut  
Nuuk Maratonimullu kajumissutsiminik ikiuuttarsimavoq.
– Arpattartut anguniakkaminnik angusaqarusussuseqarnerat uummaarippasinnerallu takugaangakkit annertuummik 
isumassarsisittarpaannga, Britta Johansen oqaluttuarpoq, taanna Nuuk Maratonimut peqataanissaminut malitassa-
minik arpattartumit Anton M. Petersenimit sanaanneqarpoq. 
Suulli tamarmik oqitsuinnaasimanngillat. Inooriaatsimik nutaamik imaasiallaannarluni allanngortitsisoqarsinnaanngi-
laq.
– Eqqarsartaatsikkut sakkortusimavoq. Imminut nutaamik inooriaaseqalersimasutut nassaariniartussaavunga. Arpan-
nermi peqataaffigisanni qummukajaakkut arpatsillunga timera naammatsippoq.
Tunniutiinnanngilarli, aggustillu 15-ianni halv maratoneqataalluni. Nammineerluni akunnerni marlunni akunnerullu af-
faani arpannissani angorusussimavaa. 

Nereriaatsit
Inooriaatsimik allanngortitsinera nereriaatsinik allanngortitsineranik aamma ilaqarpoq.
– Pisarnerali malillugu igasarnera attatiinnarpara. Nereriaatsima allanngornerat ilaquttama maluginngilaat. Qu-
janartumillu nerisarunnaakkakka maqaasinngilakka. Nereriaatsit nutaat nassaarsiorfigaakka. Isumassarsiorfissat 
amerlaqaat. Internetti Facebookilu atortorujussuuakka. Aamma sanigorseriaaseq Dukanimik taasaq atorpara. Tas-
sani nerisassiornermi malittassat illinnartut ipput. Sukkulaatinilli mamarisaqarluartuugama taakku suli nerisarpakka. 
Sukkulaatinik taartunik nerisarnera taamaatinngilara, Britta Johansen oqarpoq.

Suli kaffillertorpassuarnut qaaqquneqartarpoq, puuguttanili siornatigutut immertigineq ajorpaa.
– Maanna mamarunartut isigilluaqqaariarlugit kaagimik ataatsimik illinnartitannik nerisalernikuuvunga.
Juulli qeerlutuunik, puulukiminermik siatamik allanillu nerisassanik ilitsoqqussannik sassaalliiffigineqartartoq aamma 
imminut aqussinnaalluarluni qaangertarpaa.
– Qujanartumik uannut ajornartorsiutaanngilaq. Qeerlutuutorpunga mamarunartunillu allanik nerillunga. Kaagilli 
kaageeqqallu nerinaveersaarpakka. Soorunami pisarnerput malillugu pulaartutsinnut sassaalliutigisartakkatsinnik 
kaageeraliorpugut. Ilaannikkullu sukkulinnik ilerasuuteqarnanga nerisinnaasarpunga, tassami inooriaatsima nutaap 
ingerlatiinnarnissaa aalajangiusimallugu nalunnginnakku. Imminut naammagisimaartorujussuuvunga imminullu tatigi-
nerulerlunga, Britta Johansenip nalunaaquttani qiviaatigalugu oqarpoq.

Tigusiffik: Noah Mølgaard,   Inuunitsialak AG, 2016  

TOQQAGASSAQ 2
• Suliassaq 2: Allaatigisaq eqikkaruk.

TOQQAGASSAQ 2
• Suliassaq 3: Britta Johansenip ukiup naalernerani imminut piumaffigaluni inuunerminik allanngortitsinera  
nalilersoruk.

  

  

  

  

  

  

  

  

  

TOQQAGASSAQ 2.
• Suliassaq 4: Illit inuuninnik allanngortitsinissat pillugu allaaserinnigit.

